
Azərbaycan–Türkiyə futbol 
əlaqələrində yeni mərhələ
i i i  la ilməz  Azə aycan  

Tü iyə t l əlaqələ in ə yeni 
mə ələ aşlamış ı  ə , ə  i i 
qa aş l ə ə ünya a 1 n m əli 
i man n ü l n  x an tə iq 
etmiş t l n a a a in işa ına z 
t ələ ini e əcə , müna i ətlə in 
zən inləşmə in ə mü üm l 
ynayacaq ı  i t l ə 

təm il ilə inin i tə  Azə aycan a, 
i tə ə ə Tü iyə ə e i i lə i ə 

e i əcə lə i y l aşlıq üşlə inin, 
i ə tə i lə in ayı a t ıqca 

təc ü ə ə, la  a xalacaq

Bu il martın 26-da Bakı Olimpiya Sta-
dionunun tamaşaçılarla dolu tribunaları 
qarşısında Azərbaycan Premyer Liqası 
və Türkiyə Superliqasının liderləri – Ağ-
damın Qarabağ  və İstanbulun Qalata-
saray  komandaları arasında keçirilmiş 
xeyriyyə matçının (1:2) necə parlaq id-
man bayramına çevrildiyi xatirələrdə hələ 
təzədir. Beynəlxalq Futbol Federasiyası-
nın azərbaycanlı hakimi Əliyar Ağayevin 
idarə etdiyi görüşdən əldə olunan vəsa-

itin qardaş ölkədə baş vermiş zəlzələ-
dən əziyyət çəkənlərə yardım fonduna 
yönəldilməsi futbolun xeyirxahlığa xidmət 
edən idman növü olduğunun, çətin gün-
lərdə möhkəm birliyin, sarsılmaz həmrəy-
liyin növbəti təsdiqi idi.

Azərbaycan Prezidenti İlham Əliyevin 
və Birinci vitse-prezident Mehriban xanım 
Əliyevanın birbaşa stadionun tribunasın-
dan oyunun gedişini izləmələri qardaşlıq 
görüşünə dövlətimiz tərəfindən böyük 
əhəmiyyət verildiyini bir daha sübut edir-
di. Nəticədə, Azərbaycan və Türkiyə milli 
bayraqlarının əsl dostluq nümunəsi kimi 
bütün 90 dəqiqə ərzində al-əlvan tribuna-
larda tamaşaçıların əllərində yanaşı dal-
ğalanması ilə müşayiət edilən və möh-
təşəm bayram tamaşasına çevrilən oyun 
iki qardaş ölkənin futbol əlaqələrində yeni 
mərhələyə start verdi.

Bu mərhələnin ilk və çox mühüm ad-
dımı, Qarabağ  – Qalatasaray  görüşü 
dost-rəqiblərin baş məşqçiləri Qurban 

Qurbanov və Okan Buruk münasibət-
lərində də zəruri məqamdır. Gələcək 
əlaqələrdə onlar bir-birindən çox şey öy-
rənə bilərlər.

Həmin oyundan heç iki ay keçməmiş, 
mayın 13-də isə futbol tariximizdə növ-
bəti əlamətdar hadisəyə sevindik. İstan-
bulun digər nəhəng klubu,  1903-cü ildə 
yaradılmış və artıq bir əsrlikdən də çox 
tarixə malik Beşiktaş ın Bakıya səfəri, 
hələ çox gənc, yenicə adını futbol alə-

minə tanıtdırmağa başlamış 2017-ci il 
təvəllüdlü , yəni, cəmi 6 yaşlı Sabah  

ilə görüşü Azərbaycan–Turkiyə futbol 
əlaqələrinin yeni mərhələsində ikinci cid-
di təşəbbüs idi.

Yüksək məşqçilik bacarığı heç kimdə 
şəkk-şübhə doğurmayan Şenol Günəşin 
və onun futbolçularının paytaxtımızda 
böyük sevgi və coşqu ilə qarşılanması, 
azarkeşlərin hələ Bakı Hava Limanında 
qonaqlara böyük rəğbətlərini gül-çiçəklə, 
alqış sədaları ilə bildirmələri, oyunu işıq-
landırmaq üçün Türkiyədən xeyli jurnalis-
tin gəlməsi də çox şeydən xəbər verirdi. 
Ən başlıcası isə, təkrar edək ki, əlaqələ-
rimizin yaxşı gələcək vəd edən yeni mər-
hələsində ikinci addımın ilk cəhdə dəstək 
olması çox vacib məqamdır. Yaxın keç-
mişdə Xəzər Lənkəran ın, Qarabağ ın, 
eləcə də, Beşiktaş ın baş məşqçisi 
olmuş türkiyəli təcrübəli mütəxəssis 
Rasim Karanın matçdan əvvəl bizim 
azərisport-a verdiyi müsahibədə belə 

oyunların adi hal alması barədə fikri də 
iki qardaş ölkə futbolu arasında möhkəm 
və daimi əlaqələrin vacibliyini təsdiq edir.

Güman etmək olar ki, bu oyunla hər 
iki klubun rəhbərliyi, xüsusən də artıq 
əmin olduğumuz kimi, yüksək iddialarla 
yaşayan Sabah ın istedadlı gənc baş 
məşqçisi Murad Musayevlə onun Be-
şiktaş dakı zəngin təcrübəli həmkarı Şe-
nol Günəş arasında da hər iki mütəxəs-
sis üçün çox gərəkli ola biləcək yaxşı 
əlaqələr yaranmışdır.

Tofiq Bəhramov adına Respublika 
Stadionunda azarkeşlərə birdən-birə 6 
qol sevinci, 2 penalti həyəcanı, ilk beş 
dəqiqədə eyni qapıya 2 erkən qol heyrəti 
yaşadan və dinc  nəticə ilə (3:3) başa 
çatan Sabah  – Beşiktaş  qarşılaşması 
göstərdi ki, belə oyunlarda qazanılan cüzi 
təcrübə belə, gələcəkdə hər iki klubun 
xeyrinə olar. Həmin görüşlərin keçirilmə-
sinə səbəb olan əlaqələrin Azərbaycan-
da da, Türkiyədə də milli çempionatların 
inkişafına əlavə təkan verəcəyi şübhəsiz-
dir.

Azərbaycan və Türkiyənin futbol ko-
mandaları arasında beynəlxalq yoldaşlıq 
görüşlərinin qədim tarixi var. Statistika 
təsdiq edir ki, hələ 63 il əvvəl, 1960-cı il 
iyulun 11-də Neftçi  Bakıda Qalatasa-
ray ı qəbul etmiş və azarkeşlər həmin 
axşam dörd qolun şahidi olmuşlar. İstan-
bul klubunun 3:1 hesabı ilə qalib gəldiyi 
görüşdə bakılılardan yeganə qolun müəl-
lifinin Kamil Eynullayev olduğu da tarixin 
yadındadır .

 Sonralar da hərdən belə oyunlar ke-
çirilmişdir. Ancaq əlaqələrin təzəcə start 
götürmüş yeni mərhələsi xüsusi məna 
daşıyır və onun təsir gücü daha aydın 
hiss olunacaq. Yaxın gələcəkdə Qala-
tasaray  və Beşiktaş dan sonra Türkiyə 
klub futbolunun digər nəhəngləri Fənər-
baxça nı, Trabzonspor u, habelə başqa 
təmsilçilərini də ölkəmizdə görə bilərik. 
Eləcə də Azərbaycan komandalarının 
yoldaşlıq görüşləri üçün Türkiyəyə daha 
tez-tez səfərə çıxa biləcəkləri ehtimalı 
gündən-günə artır. Bu isə o deməkdir ki, 
iki qardaş ölkənin futbol əlaqələrinin yeni 
mərhələsi tərəflər üçün daha faydalı ola-
caq.

O q t a y  B A Y R A M O V ,   
Əmə dar rnali t

“Söz” bölgə deyil,  
ölkə jurnalı oldu

...Xalq şairi Məmməd Araz Lənkəranda yaşayıb-yaradan Şəkər Aslanın 
şeirlərini təqdir edərək yazmışdı ki, sən bölgə şairi deyil, ölkə şairisən. 
İndi bu fikri elə Şəkər Aslanın 30 il əvvəl təsis edib yadigar qoyduğu “Söz” 
jurnalının da haqqında demək olar. 30 ildən bəri mütəmadi nəşr olunan, 
əhatə dairəsi ilə bölgə hüqudlarını çoxdan aşmış bu ədəbi-publisistik 
jurnal rəngarəng mövzuları ilə seçilən, sevilə-sevilə oxunan mətbu 
orqandır. 

Şəkər Aslandan sonra həmkarı-
mız Sevda Əlibəylinin baş redaktoru 
olduğu Söz  jurnalı 10 il əvvəl Prezi-
dent təqaüdünə layiq görülüb. Həm-
çinin Rəsul Rza  mükafatı, Dədə 
Qorqud  və Qızıl qələm  media mü-
kafatı mətbu orqanlar arasında ilk 
dəfə olaraq Söz  jurnalına verilib. 
Müəlliflərinin sevdalı könülləri ədəbi 
varislik ənənələrini yaşadıb, vaxtaşarı 
ünlü söz adamlarından – akademik, 
professor, şair və yazıçılardan, lap elə 
ilk qələm təcrübələrini təqdim edən 
gənc istedadlardan bəhs edən bir-bi-
rindən maraqlı, zövq oxşayan yazıları 
ilə “Söz”ü urvata mindiriblər. 

Xalq yazıçısı Anar, Xalq şairi Nə-
riman Həsənzadə, akademik Rafael 
Hüseynov , Əməkdar jurnalist Əflatun 
Amaşov və başqaları “Söz” haqqında 
öz ürək sözlərini həvəslə dilə gətirib, 
jurnalın yaradıcı heyətinə davamlı 
uğurlar arzulayıblar. Uzun illər Mətbu-
at Şurasının sədri olmuş Ə.Amaşov 
ölkəmiz müstəqillik əldə etdikdən 
sonra çox sayda mətbu orqanların 
işıq üzü gördüyünü xatırladaraq de-
yib: “Həmin dövrdə Ədliyyə Nazirli-

yində 500-dən çox qəzet və 
jurnalın qeydiyyatdan keç-
məsinə baxmayaraq, təəs-
süf ki, onların bəziləri 1, 5 
və ya 10 il yaşadı. Obyektiv 
və subyektiv səbəblərdən 
o mətbu orqanlar nəşrlərini 
dayandırdılar. Ancaq o vaxt-
dan bəri yol gələn bir dərgi 
var: “Söz” jurnalı”. Bundan 
sonra da davam etdirəcə-
yinə əminəm”.

Şəkər Aslanın yadigarı 
olan “Söz”ün cəfakeş baş 
redaktoru Sevda Əlibəylinin 
dediyinə görə, unudulmaz 
şair jurnalın cəmi 6 sayını 
imzalaya bilib, bu gün o, 
“Söz”ün mənəvi atası sayı-
lır.

Akademik, millət vəkili 
Rafael Hüseynovun 30 yaşlı 
jurnalla bağlı dedikləri: “Sö-
zü”ün diqqəti ən əvvəl bir 
bölgəyə yönəldərək həmin 
istinad nöqtəsindən Azər-

baycana üz tutması da çox doğru və 
məntiqlidir. Zamanında məşhur “Fövc 
ül-füsəha” məclisi Lənkəranda fəa-
liyyət göstərsə də, tək Cənub bölgə-
sinə üz tutmamışdı ki! Mirzə İsmayıl 
Qasirin, Molla Ələkbər Acizin, Mirzə 
İsa Xəyalinin, Hüseynqulu Şurişin və 
digərlərinin qələm təcrübələri bütün 
Azərbaycan üçün idi.

30 illik yolu boyunca “Söz” həm 
Lənkəranın ədəbi-mədəni həyatını la-
yiqincə işıqlandırmağı, o tərəflərdəki 
söz həyatını salnamələşdirməyi, həm 
də bütöv Azərbaycanınkı olmağı ba-
carıb. “Söz” bir böyüdücü şüşə kimi 
Lənkəran və ətrafındakı ədəbi-mədə-
ni mühiti bizə daha yaxın etmək və-
zifəsinin öhdəsindən layiqincə gəlib 
və gəlməkdədir”.

 Akademikin dediklərinə əlavə 
olaraq, “Söz”ün cəfakeş yazarlarını 
jurnalın 30 illik yubileyi münasibətilə 
təbrik edirik, həmkarlarımıza gərəkli 
fəaliyyətlərinin dördüncü onilliyində 
daha böyük uğurlar arzulayırıq.

Əli NƏCƏFXANLI,  
“Xalq qəzeti”

“S z” rnal   30

Dünyanın i tənilən l ə in ə tə ilin ə a  i tiqamətlə in ən i i xa ici il i  
ə  i  elm a amı, tə qiqat ı n  tə iq e ə ilə  i, xa ici il ə i ayət 

qə ə  ili , mən ə ə in ma iya mü a ilə i y x a, a aş ı ılan elm, ünya 
a ena ına ıxmı , a əcə a  ə i ə ə ilişi  qalı  B  ün müxtəli  ünya 

ni e itetlə in ə əaliyyət tə ən alimlə in zünəməx  OR D  ilə 
tanınma ı, elmi ə ə lə inin DO   a itə ilə Beynəlxalq Elmi Kita xanaya, 

e  təş ilatı aza ına,  cümlə ən, O U , EB OF EN E  in e li 
nalla a ıxışı mə z xa ici illə i ilməyin ayə in ə i  

Hələ ötən əsrin 20-ci illərindən Azər-
baycanda xarici dillərin tədrisi önəmli 
hesab edilmiş, Azərbaycan Pedaqoji İns-
titutunda Xarici dillər kafedrası və onun 
əsasında fakültə yaradılmışdır. Daha 
sonra isə xarici dil mütəxəssislərinin ha-
zırlanmasını yaxşılaşdırmaq məqsədilə 
1948 1949-cu tədris ilindən Bakı şəhə-
rində APİ-nin Xarici dillər fakültəsinin 
bazasında Pedaqoji Xarici Dillər İnstitutu 
yaradıldı. Bəli, həmin tarixdən artıq 75 il 
keçir. Dövlətimiz, o cümlədən, dünyanın 
bir çox ölkələrinə kifayət qədər potensial-
lı kadr hazırlayan Azərbaycan Dillər Uni-
versitetinin indi 75 yaşı var və bu təhsil 
ocağı hazırda dünyanın müasir standart-
ları ilə ayaqlaşmağa çalışaraq, qapılarını 
tələbələrinin üzünə geniş açır. 

Mədəni ruhu, pozitiv atmosferi ilə 
seçilən bu universitet qədim ənənələri 
qorumaqla yanaşı, Şərq mədəniyyətini 
və Qərb təfəkkürünü özündə cəmləşdirir. 
Əbəs yerə ADU-nu Şərqlə Qərbin qovşa-
ğında olan bir təhsil ocağı adlandırmadıq. 
Burada aparıcı dünya ölkələrinin – Alma-
niya, Fransa, İtaliya, İspaniya, Koreya, 
Amerika, Yaponiya, İndoneziya, Avstriya 
və s. ölkələrin mərkəzləri fəaliyyət göstə-
rir. Tələbələr müvafiq ixtisaslar üzrə seç-
diyi ölkəni yalnız nəzəri biliklər əsasında 
deyil, həm də aidiyyatı olan mərkəzlərdə 
o ölkənin mühitini, ənənələrini və ab-ha-
vasını duyaraq, həmin ölkələrin səfirləri 
və nümayəndələri ilə tez-tez görüşərək 
təhsil alırlar.

Fərəhlə vurğulamaq lazımdır ki, son 
dövrlər ADU-nun multikultural əlaqələri 
akademik Kamal Abdullayevin sayəsin-
də daha da genişlənmişdir. Burada Ser-
biya, Macarıstan, Pakistan, Yunanıstan 
kimi ölkələrin mərkəzləri də fəaliyyət 
göstərməyə başlamışdır. Yeni yaradıl-
mış mərkəzlərdən Erməni Araşdırmalar 

Mərkəzinin isə rolu 44 günlük ətən sa-
vaşında daha çox önəm kəsb etmişdir. 
Bundan başqa, 2018-ci ildən bəri Ser-
biyada, İndoneziyada, Rusiyada, ində 
və Pakistanda açılmış Azərbaycan dili 
mərkəzləri, əslində, yalnız ADU üçün de-
yil, həm də bütöv Azərbaycan üçün əhə-
miyyətli addımdır. Həmin mərkəzlərdə 
fəaliyyət göstərən ADU mütəxəssislərinin 
məqsədi yalnız Azərbaycan dilinin tədrisi 
deyil, həmçinin Azərbaycan mədəniyyə-
tinin, tarixinin tanınmasına, o cümlədən, 
ölkənin maraqlarının qorunmasına xid-
mət edir. 2018-ci ildə Serbiya Respubli-
kasının Prezidenti Aleksandr uçiçə fəxri 
doktor diplomunun verilməsi üçün məhz 
ADU-nun seçilməsi də universitetin nü-
fuzunun göstəricilərindəndir. Bundan 
başqa, Prezident İlham Əliyevin sərən-
camı ilə 2017-ci ildə Azərbaycanın digər 
ali təhsil müəssisələri arasında ilk olaraq, 
ADU-ya publik hüquqlu şəxs statusu ve-
rilməsi də ölkə başçısının universitetə 
olan diqqətinin göstəricisidir. 

L.Berne demişkən, alim bank xə-
zinədarına oxşayır, onun əlində böyük 
xəzinələrin açarı var, amma bu xəzinələr 
onun deyil. Dillər Universitetinin alimləri, 
müəllimləri də əllərində xəzinə açarı da-
şıyırlar. O açarlar ki, dünyanın müxtəlif 
ölkələrində xəzinələri açmaq potensialı-
na malik kadrlardır. Danılmaz faktdır ki, 

bu universitetin yetirmələri istər tərcümə-
çi, istər siyasətçi, istər tədqiqatçı kimi bir 
çox ölkələrdə çalışırlar. Hazırda Azərbay-
canın digər təhsil ocaqlarında xarici dillər 
üzrə fəaliyyət göstərən kadrların da bö-
yük əksəriyyəti ADU-nun payına düşür. 

Bütün dünyanı hazırlıqsız saran koro-
navirus pandemiyası zamanı tədris pro-
sesinin pozulmaması məqsədilə ADU-da 
elektron kitabxana, Pdf. dərs vəsaitləri 
tələbələrə əlçatan olmuş, informasiya tex-

nologiyaları, virtual məkanın idarə olun-
ması üzrə təkmilləşdirilmə təlimləri keçiril-
mişdir. Bununla yanaşı, artıq universitetin 
elektronlaşdırılması istiqamətində əsaslı 
addımlar atılmış, növbəti tədris ilindən 
etibarən elektron jurnal, tələbə-müəllim 
kabineti və s. innovativ yeniliklərin tətbiqi-
nin nəzərdə tutulmasını isə şə aflığın art-
masına xidmət edəcək nüanslardan biri 
kimi dəyərləndirmək olar.   

Bu gün Essex və Strazburq univer-
sitetləri ilə ikili proqramlar Erasmus + 
və Mövlanə kimi mübadilə proqramlarını 
həyata keçirən  ADU TURFLİ proqramı, 
CLS yay məktəbi, OPI təlimi və s. kimi 
beynəlxalq təlim və tədris layihələrində 
iştirak tədrisin keyfiyyətinə xidmət edir.

Sokrat deyirdi ki, təhsil bir qığılcım-
la atəşi yandırmaqdır, boş bir qabı dol-
durmaq deyil. Bu baxımdan da təhsilin 
səmərəliliyinin təşkili məqsədilə, univer-

sitetin potensiallı qığılcımlarını atəşə 
çevirmək üçün mütəxəssislərin cəlb 
olunduğu ixtisasartırma kursları, bey-
nəlxalq konfranslar, Nizami layihəsi və 
PETRA layihəsində iştirak da son beş 
ildə ADU-nun inkişafı baxımından atılan 
önəmli addımlardandır. 2017–2018-ci il-
lərdə şəxsən iştirak etdiyim  Beynəlxalq 
PETRA layihəsi Azərbaycan, İspaniya, 
Finlandiya, Türkiyə, Macarıstan və Avst-

riyadan, ümumilikdə, 14 universitet ilə 
birlikdə Azərbaycan universitetlərində ali 
təhsilin keyfiyyətinin inkişaf etdirilməsi 
məqsədi daşıyır. Müxtəlif ölkələrin uni-
versitetlərində təşkil olunan seminarlar-
dan ən əsası isə 2018-ci ilin iyun ayında 
Finlandiyada təşkil edilənlər idi. ünki 
bu seminarlar hələ xəbərsiz olduğumuz, 
2020-ci ildə dünyanı bürüyəcək korona-
virus zamanı xüsusi önəm kəsb edəcək 
distant təhsilə həsr olunmuşdu. ADU-nu 
təmsil edən mütəxəssislər olaraq, biz, 
artıq 2018-ci ildə distant təhsil – elektron 
təhsil – elekron kitabxana – elektron la-
boratoriyaların yaradılması, müəllim və 
tələbələr üçün xüsusi bir portal olan  MO-
ODLE-nin seçilməsi, dərs materiallarının, 
qiymətləndirmə meyarlarının, tələbələrin 
iştirakının hətta müzakirəsinin bu por-
talda izlənməsi mexanizminin izahatı ilə 
tanış olmuşduq.

Bütün bu qeyd etdiklərimizin, bəlkə 
qeyd etməyi unutduqlarımızın fonunda 
ADU-da son dövrlərdə rektor, akademik 
Kamal Abdullayev tərəfindən aparılan is-
lahatlar, innovativ addımlar bu gün 75 ya-
şını qeyd edən universitetin təbriki üçün 
ən gözəl hədiyyələrdir. Yeri gəlmişkən, 
beynəlxalq arenaya doğru irəliləmənin 
təsdiqi olaraq, Azərbaycan ali təhsil mə-
kanında ilk dəfə olaraq universitetimizin 
QS beynəlxalq  reytinq cədvəlində  301-
340-cı yerə layiq görülməsi münasibətilə 
bütün universitet kollektivini və rektor, 
akademik Kamal Abdullayevi ürəkdən 
təbrik edirik.

Yetmiş beş yaşlı ADU-nun gövdəsi ilə 
budaqlarını müqayisə etdikdə, onun bö-
yük bir inkişaf yolu keçdiyini görməmək 
mümkün deyil. Yazın gəlişi ilə çiçəklənən 
tumurcuqlar kimi universitetin inkişafı və 
müəllim-tələbələrin rifahı üçün atılan hər 
bir addım və yenilik gələcəyin meyvələ-
rindən, faydalı bəhərindən xəbər verir. 

V alə A ABƏYLİ, 
fil l iya zrə fəl əfə  

d t r , d ent

P.S. “Xalq qəzeti”nin kollektivi də 
Azərbaycan Dillər niversitetinin 
75 yaşını təbrik edir, AD -nun 
professor-müəllim heyəti və tələ-
bələrinə uğurlar arzulayır.

Şərq və Qərb mədəniyyətinin 
qovşağında yerləşən ali təhsil ocağı


